
altjóða fótbóltssøga

Einastandandi  møðgur

Jákup Mørk

Tað næsta vit koma 
bragdinum, sum tær 
møðgurnar úr Klaksvík 
vónandi fremja um 
eina viku, var helst, tá 
teir báðir feðgarnir, 
Arnór og Eiður Smári 
Guðjohnsen, í 1996 vóru 
saman í íslendska lands­
liðshópinum.

Arnór var í 80’unum 
ein av heilt stóru ís­
lendsku fótbóltsprofil­
unum, og eftir eina 
yrkisleið í belgiskum 
og fronskum fótbólti 
spældi hann nú í svenska 
Ørebro. Eiður Smári 
varð um hetta mundið 
roknaður sum eitt av 
heilt stóru talentunum 
í Europa, og í PSV var 
hann í ferð við at bíta 
seg fastan í einm álopi, 
sum eisini taldi brasilska 
Romario.

Tí var einki løgið í, at 
landsliðsvenjarin hevði 
báðar tveir í hópinum, 
tá Ísland tann 24. apríl 
spældi útidyst móti Est­
landi. Tey flestu mundu 
eisini rokna við, at teir 
báðir skuldu mynda ís­
lendska álopið í dyst­
inum, men harraboð 
komu um, at soleiðis 
skuldi ikki verða.

Eggert Magnússon, 
sum var íslendskur fót­
bóltsforseti, gav nevn­
liga venjaranum boð um, 
at hann fegin vildi hava 
feðgarnar at spæla sam­
an á landsliðnum. Men 
at fyrsta ferðin skuldi 

verða á heimavølli, tá 
Makedonia skuldi vitja 
hjá Íslandi tveir mánaðir 
seinni.

Endin varð, at Arnór 
byrjaði íslendska álop­
inum, meðan Eiður 
Smári sum innskiftari 
loysti pápan av í seinna 
hálvleiki. 

Ætlanin hjá Eggert 
kollsigldi tó, tá Eiður 
Smári varð skaddur, tá 
hann ein mánað seinni 
spældi U18-landsdyst 
móti Írlandi. Beinbrotið 
var sera álvarsligt, og 
tað gingu tvey ár, áðrenn 
Eiður aftur nærkaðist 
tindunum. Arnór spældi 
tá framvegis fótbólt 
heima í Íslandi, men 
landsliðið var søga fyri 
hansara viðkomandi, 
og ti gjørdist tað ikki til 
meira enn næstan hjá 
teimum báðum fótbólts­
feðgunum.

Eftir er bara at vóna, 
at FSF-forsetin, Christian 
Andreasen, ikki gong­
ur við somu tonkum 
sum Eggert Magnússon 
gjørdi í 1996.

Íslendingar 
nær við

Arnór Guðjohnsen

Eiður Smári Guðjohnsen

Mamma segði tó alla tíðina, at hon roknaði ikki við, 
at hon slapp upp í part, tá endaligi hópurin skuldi 

úttakast, men har havi eg kanska trúð meira upp á 
hana, enn hon gjørdi sjálv, sigur Eyðvør Klakstein

